
Annotatsiya: Maqolada inson resurlari va iste’dodlarni boshqaruvi (talant 

menejment) sohasia qo’llaniladigan axborot tizimlarning muvaffaqiyatini o’lchovchi 

model muhokama qilinadi. Modelda oltita muvaffaqiyat o’lchovlari mavjud bo’lib, bular: 

tizim sifati, xizmat sifati, tizimdan foydalanish niyatlari, foydalanuvchi qoniqishi va 

tizimning aniq afzalliklari. 

KIRISH 

Bugungi kunda biznesga oid barcha yo’nalishlar o'zgarib, taraqqiy etib bormoqda, 

inson resurslari va iste'dodlarni boshqaruvi ham bundan mustasno emas. Inson 

Resurslarini Boshqarish (HRM) an’anaviy ommaviy xodimlarni boshqarish sifatida 

tanilgan boshqaruvdan strategik boshqaruvgacha rivojlangan. Hozirgi korxonalarda 

Inson Resurslari Informatsion Boshqaruvi (IRIB yoki HRIS) eng innovatsion IRB 

vositalaridan biridir. Kompaniyalar butun Korxona Resurslarini Rejalashtirish (ERP) 

va inson kapitalini boshqaruv tizimlarini raqamlashtirmoqda. Iste'dodlarni boshqarish 

bulut tizimlari turli IT kompaniyalar tomonidan joriy etilmoqda, hamda firmalar 

tomonidan ichki tartibda foydalanaish maqsadida ishlab chiqilmoqda. 

ADABIYOTLAR TAHLILI 

Ming yillikning boshidan beri inson resurslarini boshqaruvini raqamlashtirish 

jarayoni rivojlangan davlarlarda ommabop amaliyotga aylanib bormoqda. Biroq oxirgi 

o’n yillikda rivojlanayotgan davlatlarining faqat ba’zi korxonalarida va xalqaro 

korxonlarda, IRIB tizimi joriy qilindi va ishlatila boshlandi (Ali Quaosar, G. and 

Rahman, M., 2021). Samarali axborot tizimlari, shu jumladan IRIB, unumdorlik va 

xizmat sifatini oshirish bilan birga, xarajatlarni kamaytirdi  (Zainol, Fernandez, & 

Ahmad, 2017) va shuningdek korxonalarning strategik qarorlar qabul qilishida 

raqobatbatdosh ustunlikka ega bo’lish imkonini berdi. (Moussa & El Arbi, 2020). 

Zamonaviy dunyoda axborot tizimlarini inson resurslari va  iste’dodlarni boshqaruviga 

bog’lash shubhasiz muhimdur. Shu sababli bu maqolada biz IRIB ni korxonalarga 

integratsiya qilishdagi muvaffaqiyat omillarini aniqlaymiz. 

TADQIQOT METODOLOGIYASI 

Joriy tadqiqotda 2001 va 2021 yillar oralig'ida iste'dodlarni boshqarishni 

raqamlashtirish va xodimlar platformasining xususiyatlari mavzulasida nashr etilgan 

yigirmata ilmiy tadqiqotdan iborat  maqolalardan  foydalanildi. Dastlab axborot 

tizimlarini baholash modellari ichida Boston Consulting Group ning Raqamlar 

Akseleratsiya Indeksi va Deloitte ning Raqamli Yetuklik modeli kabi modellar o’rganib 

chiqildi. Keyinchalik esa, Delone va McLean (2003) axborot tizimlari muvaffaqiyat 

modeli analizi bo’yicha nashrlarni inson resurslari axborot tizimi va iste’dod 

boshqaruvi muvaffaqiyatning oltita o’lcham bo’yicha turkumlashtirildi. 

TAHLIL VA NATIJALAR 

Turli xil axborot tizimlari (IS) platformalarini baholashda, biz qaysi biri korxona 

uchun eng manfaatli va foyda olib kelishini hisobga olishimiz kerak. Bu vaziyatda 

to’g’ri axborot tizimi platformasini tanlashimiz uchun sistema dizayni, ma’lumot 

sifatining protsesi, ichki mijoz tajribasi, yakuniy mahsulot sifati kabi ko’p omillarni 

hisobga olishimiz kerak. IS platformalarini baholash uchun Boston Consulting Group 

ning Raqamli Akseliratsiya Indeksiga asoslangan 27 ta o’lchamni baholovchi 

so’rovnoma yordamida korxonaning raqamli yetukligini baholash yoki Deloitte 

Raqamli Yetuklik Modeli bilan korxonani o’sishga yetaklaydigan 5 ta asosiy va 28 ta 

yordamchi o’lchovlar yordamida raqamli yetuklikka erishtiruvchi  turli modellar 

mavjud. Biroq, axborot tizimlari tadqiqotida eng nufuzli modellardan biri bu axborot 

tizimi muvaffaqiyat modeli, boshqacha qilib aytganda, IS muvaffaqiyati modeli yoki 

1992 yildagi Delone va McLean IS muvaffaqiyat modeli. Dastlab nazariya William H. 

Delone va Ephiram R. McLean tomonidan 1992 yili ishlab chiqilgan, keyinchalik soha 

olimlari va mutaxassislar tomonidan fikr mulohozalar o’rganilib 2002 yili model 

yangilangan. 

Bu model axborot tizimlarining muvaffaqiyatini chunish uchun oltita muhim 

o’chamlarga e’tibor qaratadi (1-rasm): ma’lumot sifati, tizim sifati, xizmat ko’rsatish 

sifati, tizim ishlatish xohishi, mijoz mamnunligi, va tizimning umumiy foydasi.

 
Manba: Delone va McLean 2003, Delone va McLean axborot tizimi muvaffaqiyatlari: 

10 yillik yangilanish, Journal of Management Information Systems. 

Ma’lumot Sifati 

Axborot tizimlarini baholash modelida, ma’lumot sifati omili eng muhim omil 

hisoblanadi. Buni baholash uchun ma’lumotlarni saqlash, qayta ishlash va yuqori 

sifatini taqdim etish qodirligi hisobga olinadi.  Omillarning o'zaro bog'liqligi bo'yicha 

ko'plab tadqiqotlar o'tkazildi (Etezadi-Amoli, J. va Farhoomand, A.F. 1996; Seddon, 

P.B., 1997; Teo, T.S.H. va Vong, P.K, 1998). Ushbu tadqiqotlar "ma’lumotlar sifati" va 

"individual ta'sirlar" o'rtasidagi bog'liqlik kuchliligini aniqladi (DeLone va McLean, 

2003). Tadqiqotchilar ma’lumot sifati deganda asosan ma’lumotning aniqligi, o'z 

vaqtidaligi, to'liqligi, tegishlilik va izchillik, individual ta'sir, qaror qabul qilish 

samaradorligi, ish bo'yicha samaradorligi va ish sifatini nazarda tutishadi 

Model yangilangan sari shu narsa aniqlandiki (DeLone va McLean, 2003), 

ma’lumot sifatining bilan mijoz qoniqishi va mijozning tizim ishlatish xohishi orasida 

bog’liqlik mavjud ekan. Foydalanuvchining tizimdan foydalanish xohishi va ularning 

tizimdan ma’mnunligi esa axborot tizimidan olinadigan yakuniy “umumiy manfaatga” 

ta’sir o’tkazadi. 

Tizim Sifati 

Tizim sifati axborot tizimining baholanishiga eng katta ta’sir qiluvchi boshqa bir 

omil. DeLone va McLean (2003) tizim sifati deyilganda mijoz tizimdan xoxlab 

foydalanib va uni qoniqib ishlatib, kerakli foyda keltira olishi deb xulosa qilishgan. 

Turli industriyalar uchun axborot tizimi platfo’rmasini tanlashda tizim sifati eng asosiy 

omillardan biri xisoblanadi, inson resurslari axborot tizimlari (IRAT) bunga yaqqol 

misol bo’la oladi. IRAT ni Goundar S., Sigh V . va b. (2021), baholashganda tizim sifatini 

muhim faktorlardan biri ekanini aniqlashgan. Tizim sifatining o’zi ham bir necha 

omillar yordamida baholanadi (Delone va McLean 2003), bunda mijozlar doimiy 

tarzda tizimdan foydalana olishadimi yoki yo’qmi, qanchalik tizim osongina korxona 

talablariga moslasha oladi (Hsiu-Ju Chen, 2010), qanchalik tizim ishlab chiqarayotgan 

va taqdim qilayotgan ma’lumoti ishonchli, va tizim javob berayotgan vaqt kabilar 

hisobga olinadi. 

Xizmat Sifati 

Axborot tizimi platformasining muvaffaqiyatiga axborot sifatidan tashqari, 

platformani korxonaga tadbiq qilishdagi servis xizmati ham ta’sir o’takazadi. Delone va 

McLean (2003) ga ko’ra agar faqat axborot tiziminig muvaffaqiyan o’lchansa, unda eng 

muxim omil axborot sifati yoki tizim sifati bo’lishi mumkin. Ammo, umumiy axborot 

tizimi muvaffaqiyat omillarini o’lchasak, unda kor’satiladigan servis sifati eng muhim 

omil bo’lishi mumkin. Boshqa tadqiqotchilar ham (Pei-FangHsu va boshqalar, 2015) 

servis xizmati, tizim sifati va axborot sifatini nafaqat tizimni o’rnatayotganda, balki 

IRAT tizimini o’rnatib bo’lgandan kegin ham mijoz ma’mnunligidagi birinchi 

darajadagi omil ekanligini tastiqlashdi. Bundan tashqari, tadqiqotchilar  servis xizmati, 

axborot sifati va tizim sifati o’zaro ta’sir qilgan holda  IRAT tizimining tadbiq 

qilinishidan keyingi muvaffaqiyat omili bo’lmish, mijozlar keng foydalanishini 

yaxshilanishiga ta’sir o’tkazishini aniqlashgan. 

Foydalanishdan Istagi 

IRAT muvaffaqiyat omillaridan biri korhona va tashkilotlarda axborot tiziminini 

o’rnatish va uni ishlatish niyati mavjudligidadur. Modelga ko’ra ma’lumotlar, tizim va 

servis xizmati sifati tizimdan foydalanish istagiga ta’sir qiladi (DeLone va McLean, 

2003). Shu bilan birga mijozning platfo’rmadan qoniqishi mijoz axborot tizim 

platfo’rmasini ishlatish niyatiga chmbarchas bog’liq. Delone va McLean (2003) ga ko’ra 

mijozning “foydalanish istagi” va undan haqiqatda “foydalanishi” orasidagi farq 

shakllanishiga sabab bo’ladigan omillar mavjud, bular takror foydalanish, davomiylik, 

intensivlik va foydalanish tabiati. Bundan tashqari ba’zi tadqiqotchilarnig aniqlashiga 

ko’ra foydalanish istagiga platformaning tipi ham muxim ta’sir qiluvchi omillardan biri 

ekan, misol uchun insonlarning yangi IS platfo’rmaga bo’lgan munosabati (Barkah va b. 

2021). Ba’zi tadqiqotlarga ko’ra esa (Hsiu-Ju Chen, 2010) ishchilarning elektron ta’lim 

tizimini ishlatishi ishnning so’ngi natijasiga juda katta ta’sir ko’rsatadi. 

Foydalanuvchining Qoniqishi 

Foydalanuvchining qoniqishi bir nechta faktorlarga bog’liq, modelga ko’ra bular 

tizim sifati, ma’lumotlar sifati, servis sifati va tizimni ishlatish va foydalanuvchining 

undan qoniqish darajasiga ta’sir o’tkazadi. Boshqa tadqiqotlarga ko’ra tizim sifati, 

ma’lumot sifati, servis xizmati va ayniqsa tadbiq qilinayotganda ishchilarning yangi 

tizimga moslashish uchun uyushtirilgan ta’lim sifati foydalanuvchining qoniqish 

darajasiga juda katta ta’sir o’tkazadi (Nuryanti va boshqalar, 2021). Umumiy qilib 

aytganda foydalanuvchining qoniqishiga hamma fakto’rlar ta’sir o’tkazadi, bu 

ko’rsatkich axborot tizimining turi va tashkilat faoliyat olib borayotgan sanoatga qarab 

farq qilishi mumkin. 

Umumiy Manfaat 

Axborot tizimining tadbiq etish va qo’llashning muvaffaqiyatini o’lchovchi eng 

asosiy va so’ngi faktor bu tizimning umumiy manfaati xisoblanadi. Bu tizimning 

korxona va/yoki foydalanuvchiga umumiy foyda keltirish qobilyati. DeLone va McLean 

(2003) modeliga ko’ra tizimning umumiy manfaatiga ta’sir qiluvchi omillar 

foydalanuvchining tizimdan qoniqishi va tizimdan haqiqatda foydalanishidur. Shu 

bilan birgalikda, foydalanish va foydalanuvchining qoniqishiga qayta ta’sir qiluvchi 

yagona omil korxonaning bu informatsion tizimdan oladigan umumiy manfaatidur. 

XULOSA VA TAKLIFLAR 

Ko’plab korxonalar ma’lumot almashish, suhbat olib borishi, ischilarning o’zaro 

hamkorlik qilishi va o’z biznes operatsiyalarini qo’llab quvvatlashda davom etish 

uchun xodimlar portalidan foydalanishmoqda. Korxona va tashkilotlarning cheklangan 

IT byudjetlari tufayli, xodimlar axborot portallarini sotib olish va ularni tadbiq 

etishdan avval, ularning afzalliklarini baholash tadqiqoti va amaliyoti muhimdir. Bu 

jarayonlarning barchasiga korxona sarflayotgan investitsiyalarni ratsionalizatsiya 

qilish zaruratini vujudga keltiradi (Urbach N. va boshq. 2010).Delone va McLean 

axborot tizim muvaffaqiyat modeli, xodimlar va iste’dodlarmi muvaffaqiyatli 

boshqarishda ishlatiladigan IT platformasini yetkazib beruvchi kompaniyani tog’ri 

tanlovini va uni xarid qilishdan oldin yangi tizimning korxonaga qanchalik to’g’ri 

kelishini aniqlash jarayonini osonlashtirishi mumkin. Bunda taklif qilinayotgan 

paltforma xarid qiluvchi va sotuvchining bir biriga mos kelishi o’ta muhim. Aksariyat 

hollarda, korxonalar birinchi o’rinda xodimlar boshqaruvi platfo’rmalarini 

baholamasdan turib, biznes maqsadlarini aniqlash  to’g’ri deb hisoblashadi, ammo bu 

haqiqatdan yiroq. Baholash jarayoni e'tibordan chetda qolmasligi kerak bo'lgan 

muhim bosqichdir. Buning uchun mahsus loyiha jamoasi, korxonaning asosiy 

proyektlar ustuvorligini belgilovchi korporativ ro’yxat va korxona uchun 

muvaffaqiyatli tizimni yetkazib beruvchi eng ma’qul kompaniyani topishda belgillab 

berilgan har bir qadam va hisobga olinishi kerak bo’lgan  aniq omillar yozilgan talablar 

rejasini (TR) ishlab chiqadi. (Konkin and Brainard, 2011). 

